
ЦIИЙИ
ДУЬНЬЯ1928-йисалай акъатзава

ЕГЭ-диз – ГЬАЗУРВАЛ!

ОБЪЯВЛЕНИЕ
О ПРОВЕДЕНИИ ПУБЛИЧНЫХ СЛУШАНИЙ

10,4 АГЪЗУР ТОНН 
ТУМАР ГЕРЕК КЪВЕДА

АЛУКЬНАВАЙ РАМАЗАН ВАРЗ МУБАРАКРАЙ!

       Администрация СП «сель-
совет Ахтынский» сообщает о 
проведении публичных слуша-
ний по обсуждению вопроса 
предоставления разрешения  на 
изменение вида разрешенного 
использования:

    1. - по изменению вида раз-
решенного использования земель-
ного участка с кадастровым номе-
ром 05:22:000001:2474, площадью 
1495 кв.м., расположенного по 
адресу: Республика Дагестан, 
Ахтынский район, с.Ахты, при-
надлежащего на праве собствен-
ности Эмиралиевой Бесхалум 
Гулеметовне, категория земель 
«земли населенных пунктов», 
с разрешенного использования  
«для ведения  личного подсобного  
хозяйства», на вид разрешенного 
использования земельного участ-
ка    -  «предпринимательство»,   
код 4.0.

    2. - по изменению вида раз-
решенного использования зе-
мельного участка с кадастровым 
номером: 05:22:000001:10874, 
площадью 400 кв.м., расположен-
ного по адресу: Республика Даге-
стан, Ахтынский район, с.Ахты, 
ул.Гюнейская 10,   принадлежа-
щего на праве собственности  
Асварову Назиру Надировичу, 
категория земель «земли насе-
ленных пунктов», с разрешенного 
использования «для ведения  лич-
ного подсобного  хозяйства» на 
вид разрешенного использования 
земельного участка - «Объекты  

придорожного  сервиса»,    код  
4.9.1.

 Комиссии по результатам пу-
бличных слушаний подготовить и 
представить главе СП «сельсовет 
Ахтынский» заключение и реко-
мендации о предоставлении раз-
решения на условно разрешенный 
вид использования или об отказе 
в предоставлении разрешения 
с указанием причин принятого 
решения.

Публичные слушания со-
стоятся 06.05.2022 г.   в 14 часов 
00 мин.,  по адресу: Республика 
Дагестан, Ахтынский район, 
с. Ахты,  в  кабинете главы  
сельского поселения «сельсовет  
Ахтынский».

С полной информацией по 
указанным вопросам можно оз-
накомиться в администрации СП 
«сельсовет Ахтынский» по тел.: 
/89894608255,   а также на офици-
альном сайте сельского поселения 
«сельсовет Ахтынский»  в сети 
Интернет: https://сс-ахтынский.
рф.
        Письменные рекомендации 
и предложения по вопросам пу-
бличных слушаний принимаются 
по адресу: Республика Дагестан, 
Ахтынский район, с. Ахты, ул. 
А.Байрамова 1., кабинет зам. 
главы  СП «сельсовет Ахтын-
ский.

      Глава СП «сельсовет Ахтын-
ский»  М.А.ЭФЕНДИЕВ                                      

Алай йисан 2-апрелдиз 
РД-дин Минобрнаукадин 
теклифдалди ва ада руко-

водство гуналди республикадин 
вири муниципалитетра Дагъу-
стандин школаяр куьтягьзавай-
бурун диде-бубаяр патал ахтар-
мишунрин (пробный) ЕГЭ кьиле 
фена. Къейдин, ихьтин серенжем 
сифте сеферда яз тухванва. Акци-
ядик муниципалитетрин кьилер, 
образованидин управленийрин 
начальникар, образованидин 
тешкилатрин руководителар, об-
щественный деятелар ва журна-
листар экечIна. «Серенжем кьиле 
тухунин мурад диде-бубайриз 
ЕГЭ кьиле тухунин къайдайрихъ 
галаз таниш жедай мумкинвал 
гун тир. Гила абурувай школаяр 
куьтягьзавайбур патал дуьзгуьн 
гьалар яратмишиз ва абур дуьз-
даказ вилик квай имтигьанрал 
желбиз жеда», – лагьана РД-дин 
Минобрнаукадин руководитель 
Ягья Бучаева.

Ахцегь районда ахтарми-
шунрин тестирование ППЭ-да 
«Ахцегьрин 2-нумрадин СОШ» 
МКОУ-дин бинедал кьиле фена. 
Имтигьанда 39 диде-бубади 
иштиракна. Абур патал вири 
гьакъикъи шартIара тухузвай 
имтигьанрал хьиз тешкилна-

вай. Имтигьандин тапшуругъар 
школьникар патал базовый мате-
матикадай ЕГЭ-диз ухшамишбур 
тир. РД-дин Минобрнаукадин 
пресс-къуллугъдин делилрал-
ди Дагъустанда вири саналди 
имтигьанда 1300 далайни гзаф 
инсанри иштиракна. 

– И акцияди диде-бубайриз 
ЕГЭ кьиле тухунин къайдайрихъ 
галаз таниш жедай мумкинвал 
гана. Имтигьанрин вилик абурун 
аялрилай диде-бубайрик гзаф 
къалабулух акатзава эхир. И юкъ-
уз абур имтигьанрин вири про-
цедурайрай эвелдилай эхирдал 
кьван экъечIна: чеб регистрация 
авуна, хсуси шейэр, телефонар 
вахкана, инструктаж къачуна, 
бланкар ацIурна ва имтигьан-
рин кIвалахдин вариант кхьена. 

Абуруз чпин вилералди имти-
гьандиз фидалди гуьзчивили 
гьикI кIвалахзаватIа, ЕГЭ кьиле 
тухузвай пунктара хатасузвилин 
серенжемрал гьикI амалзаватIа 
ва гьатта имтигьанрин кIвалахар 
гьикI чапзаватIа ва гьялзаватIа 
акуна. За фикирзавайвал, вири 
ибуру диде-бубайриз ЕГЭ кьиле 
тухунин процедурадив секинда-
каз эгечIдай, школаяр куьтягь-
завай абурун аялриз лагьайтIа, 
агалкьунралди и имтигьандай 
экъечIдай мумкинвал гуда, – 
къейдна Ахцегь районда ЕГЭ 
кьиле тухудай пунктунин руково-
дитель, филологиядин илимрин 
кандидат, райондин жегьил на-
туралистрин школадин директор 
Мадлена Гьажиевади.  

Гьуьрметлу районэгьлияр! 
Квез алукьнавай азиз Ра-
мазан варз мубаракрай! 

Аллагьди кьабулрай куьне хуьз-
вай сивер, ийизвай дуьаяр, кпIар, 
гузвай сдакьаяр,  мергьяматлу 
вири крар!  Куь рикIера ислам 
диндин нур хьурай! Сив са ци-
кайни тIуьникай ваъ, гьакI чIуру 
гафарикайни крарикай, чIуру 
чкайрикайни ниятрикай хвена 
кIанда. Къуватар хьуй квез! Ал-
лагь квелай рази хьурай!

ГЪАЛИБВИЛИН ПАРАД КЬИЛЕ ФИДА

Дагъустандиз гатфарин 
тумар цун патал 10,4 
агъзур тонн хуьруьн май-

ишатдин культурайрин тумар 
герек я. Регионда вири саналди 
225 агъзур гектардин майданра 
гатфарин тумар цадайвал я. Март-
дин эхирдалди 33 агъзур гектарда 
и кIвалах кьилиз акъуднава. Идан 
гьакъиндай РД-дин Россельхоз-
надзордин пресс-къуллугъди ха-
бар гана. Республикада гатфарин 
тумар 2021-йисав гекъигайла 
артухан 15 агъзур гектарда цун 
фикирдиз къачунва, гьа жергедай 
яз техилдин культураяр саки 70 
агъзур гектарда (идакай дуьгуь 26 
агъзур гектарда). Салан майваяр 
42 агъзур гектарда, картуфар 20 
агъзур гектарда, гзаф йисарин ве-
кьер 26 агъзур гектарда, бахчевой 
культураяр 9 агъзур гектарда цада. 

Дагъустандин Россельхоз-
центрдин тумчивилин Отделдин 
делилралди, тумар цун патал 

республикадин аграрийриз 10,4 
агъзур тонн тумар герек я, гъиле 
авайди лагьайтIа 9,6 агъзур тонн 
я. «Чна саки 6,7 агъзур тонн 
тумарин еридиз къимет ганва. 
Абурукай ерилубур яз 97 % 
гьисабнава. Къейд ийин, ерисуз 
тумар цазвай вахтунда аграрий-
риз хъсан ва сагълам бегьер акун 
тавун мумкин я», – хабар гана 
тумчивилин Отделдин начальник 
Мурад Муртазалиева.         

И йикъара Дагъустан Респу-
бликадин Гьукуматдин Пред-
седателдин заместитель Рамазан 
Жафарован регьбервилик кваз 
Ватандин ЧIехи дяведа Гъалиб-
вилин 77 йис тамам хьунин сува-
риз гьазур хьуниз талукь месэла 
гьялна. Совещанида гьакI РД-дин 
Гьукуматдин Председателдин за-
меститель Муслим Телякавова, 
са жерге министерствойрин ва 
къаюмвилик квай идарайрин 
руководителри, Роспотребнадзор-
дин, Каспийский флотилиядин ва 
Каспийскдин администрациядин 
векилри иштиракна. 

Адет хьанвайвал, вич Ма-
хачкъалада Ленинан тIварунихъ 

галай майдандал 9-майдиз кьиле 
фидай Гъалибвилин Парад кьи-
лин серенжем жеда. Гъалибвилин 
Параддилай кьулухъ адан ишти-
ракчияр Гьамишалугъ цIув фида 
ва телеф хьанвай аскеррин сура-
рив цуьквер эцигда. Гьа и юкъуз 
Махачкъалади Вирироссиядин 
«Рекьин тийидай полк» акцияда 
иштиракда. Акциядин иштирак-
чийрин жергейрик республикадин 
саки вири муниципалитетрин ве-
килар акатда. Абур Гъалибвилин 
юкъуз Ватандин ЧIехи дяведин 
несил рикIел хуьн яз, чпин мукь-
ва-кьилийрин ва багърийрин 
портретар гваз фида. Акциядик 
гуьгьуьл авай нивай хьайитIани 
экечIиз жеда. Серенжем бегьем 
хьайидалай кьулухъ шегьердин 
са шумуд майдандал концертдин 
программаяр тешкилда.

Каспийский флотилиядин 
векилрин малуматдалди Аскер-
вилин Парад Махачкъалада ва Ка-
спийскда кьиле фида. Параддилай 
кьулухъ Каспийскда Халилован 
тIварунихъ галай куьчеда йикъан 
сятдин 12 далай нянин сятдин 17 
далди яракьрин ва аскервилин 
техникадин выставка тешкилда. 
Суварин салют нянин сятдин 22 
даз ягъун фикирдиз къачунва. 
Шадвилин серенжемар кьиле 
тухунин жуьредин гьакъиндай 
эхирдин къарар эпидемиологи-
ядин гьалар гьисаба кьуналди 
апрелдин эхирда кьабулда. Къейд 
ийин, гуьгьуьл авай вирибурувай 
«Дагъустан» РГВК-дин телека-
налди къалурдай Гъалибвилин 
параддиз килигиз жеда. 

МАЛУМАТ
Алай йисан 9-апрелдиз чи районда «РикIел хуьнин багъ» лишандик 

кваз цин къаналар экъягъуниз, территорияр михьуниз ва абур авадан-
ламишуниз талукь умуми субботник кьиле фида. Мумкинвал авай 
вирибурувай халкьдин и субботникда - меле иштиракун тIалабзава.

Райадминистрация

«МАКЪАМ» АНСАМБЛЬ – АХЦЕГЬА

ЯШАЙИШДА АГАЛКЬУНАР ГЬИКI КЪАЗАНМИШДА?!

ГЬАКИМ КЪУРБАН – ДАГЪУСТАНДИН ХАЛКЬДИН ПИСАТЕЛЬ ЧУН ТЕРРОРДИЗ АКСИ Я

РД-дин Кьил Сергей Ме-
ликова 2022-йисан 28-мартдиз 
акъудай 63-нумрадин Указдал-
ди Россиядин писателрин Союз-
дин член, лезгийрин писатель, 
алим ва литературовед, вич 
Гьаким Къурбан хьиз машгьур 
Къурбан Акимоваз «Дагъустан 
Республикадин халкьдин пи-
сатель» лагьай гьуьрметдин 
тIвар ганва. Мубаракрай! Ма-
лум тирвал, ихьтин тIвар чпи 
лап маналу художественный 
эсерар яратмишзавай авторриз 

гузва. Им, шаксуз, лезги халкь-
дин культурадин уьмуьрда 
лишанлу вакъиа я. Къ.Акимов, 
рахун алачиз, и шабагьдиз лай-
ихлу я.   

Къурбан Акимов 1938-йи-
сан 30-августдиз Докъузпара 
райондин Миграгърин хуьре 
дидедиз (диде ахцегьви тир) 
хьана. Ада литературада вичин 
яратмишунрин рехъ 1950-йи-
сарин эхирда башламишна. 
Къ.Акимован «Диде ва руш» 
тIвар алай сифте мах 1958-йи-
суз  республикадин «Комму-
нист» газетда чапна. Ахпа адан 
къелемдикай цIудалай гзаф 
романар, хейлин махар ва но-
веллаяр, повестар, гьакIни 400 
лай виниз литературадинни 
критикадин ва илимдинни ме-
тодикадин кIвалахар хкатна. 
Зариди исятда Тахо-Годидин 
тIварунихъ галай Дагъустан-
дин педагогикадин НИИ-дин 
илимдин кьилин къуллугъчи-
виле кIвалахзава. Виликдай 
ада 30 йисалайни гзаф вахтунда 
ина дидед чIаларин литерату-
райрин секторрин заведующий-
вал авуна. 

83 йис тамам хьанвай зегь-
метдин ветеран Къурбан Аки-
мова алай вахтундани лезги 
халкьдин хушбахтвал патал 
дурумлувилелди кIвалахун 
давамарзава. Ада илимдин ва 
просветителвилин кIвалах ту-
хузва, хайи культура ва тарих 
машгьурзава. 

Ада вичин эсерар гьам лез-
ги ва гьамни урус чIаларал 
яратмишзава. Къурбан Аки-
мов гьакIни филологиядин 
илимрин доктор, педагогвилин 
илимрин кандидат, профессор, 
РСФСР-дин халкьдин просве-
щенидин отличник ва РД-дин 
лайихлу муаллим я. 

Ахцегь райондин «ЦIийи 
дуьнья» газетдин редакциядин 
коллективди Къурбан Хали-
кьович Акимоваз адаз ганвай 
«Дагъустандин халкьдин пи-
сатель» лагьай гьуьрметдин 
тIвар рикIин сидкьидай муба-
ракзава! Къуй квехъ гележегда-
ни чандин мягькем сагъвал, яр-
гъи уьмуьр ва яратмишунрин 
рекье мадни еке агалкьунар 
хьурай!

Гьаким КЪУРБАН

Инсандиз ам аялзамаз диде-бубади, муаллимди викIегьдаказ яшамиш жез, агалкьунар къазанмишиз 
чирна кIанда. Ихьтин къагьриманвилин тербия гун ва къачун садрани, гьатта инсан яшлу хьайилани, 
геж туш. Ам савадлу инсандивай вичивай вичизни гуз жеда.

Лезги халкьдихъ инсандиз ватанпересвилин, инсанпересвилин, къагьриманвилин, зегьметдин, мари-
фатдин ва маса тербия гудай камаллу гафар-насигьатар, мисалар ва агъзур йисарин тежриба ава. Ихьтин 
меслятар Дагъустандин, Россиядин ва дуьньядин алимрин, педагогрин, зарийрин ктабрани гзаф дуьшуьш 
жезва. Абурукай менфят къачуна, заз жуван ватанэгьлийриз яшайишда (кIвалин-къан уьмуьрда, кIелуна, 
кIвалахда, илимда, яратмишунра, спортда, армияда ва мсб.) агалкьунар жедай рекьер-хулер къалуриз, 
и мураддалди агъадихъ галай меслятар гуз кIанзава: 

•	 Акьул ва илим – виридалайни 
еке девлет я: вун акьуллу ва илимдар 
инсан хьухь.

•	 Акьуллу, илимдар инсанрихъ 
галаз рахух, ацукь ва дуст хьухь.

•	 Алакь тийидай кардик кьил 
кутамир.

•	 Алчах инсанривай къерех 
хьухь; жуван игьтият хуьх.

•	 Ватан авачирдаз девлетди тIям 
гудач.

•	 Ватан ви кIвал я, халкьни – 
хизан.

•	 Ватан жув рекьиз хьайитIани 
маса гумир: хаин халкьди негьда.

•	 Вилериз акур, япариз ван 
хьайи кардикай рахух.

•	 Дамах къачумир, агъур ацукь-
на, агъур къарагъ; вак квай айибар 
къалурзавайдаз яб це, жуваз хийир 
хкуд.

•	 Дугъри жемир, жуваз жуван 
къимет чир хьухь; гьакъикъатдикай 
хабар авачиз рахазвайдаз кутугай 
жаваб це, ам вичин чкадал ацукьра.

•	 Гафунин иеси хьухь.
•	 Гележегдикай фикир ая; хий-

ирлу рехъ, пеше хкягъа; планар 
туькIуьра, абур са-сад кьилиз акъ-
удиз башламиша.

•	 Гьалаллу затI кIан хьухь, гьа-
рамди жувак кутамир.

•	 Гьар са хийирлу карда жув ви-
лик экечI: коллективдин, халкьдин 
кардик жуван пайни кутур.

•	 Жавабдар мярекатра: собра-
нийрал, митингра, чIехи регьберрин 
вилик жув жувавай квадармир; 
рикIик гъалаба кутун тавуна, рахух, 
жавабар це.

•	 Жуван халкьдикай, адан дула-
нажагъ хкажуникай фикир ая; садаз-
ни лукI жемир, я жуван кьисметни 
масадан гъиле твамир.

•	 Жува жуван руьгь хкажа; жу-
ван хизандал, хуьрел, шегьердал, ва-
тандал, тIебиатдал, къазанмишзавай 
агалкьунрал шадвал ая.

•	 Жува жуван тарифмир, я жу-
ван дережа агъузни вегьемир.

•	 Жува ийизвай гьар са кардал 
вири къуватар, алакьунар, фикир-
фагьум желб ая; вуна ийизвай гьар 
са кар мешреб алайди, нукьсанар 
квачирди хьуй.

•	 Жува я масадаз ришвет гумир, 
я ам масадавай къачумир.

•	 Жуваз дерт, хажалат авайди 
масадаз къалурмир: рикI хциз яхъ, 
ви хатур такIанбур шад тахьурай.

•	 Жувалай вуч хъсан алакьдатIа, 
гьа рекьиз гзаф фикир це; тIебиатди 
гьар инсандиз са алакьун ганва.

•	 Жуван абур, намус маса гумир.
•	 Жуван акьул-камал, алакьунар 

Ватандин, халкьдин рекье къалура.
•	 Жуван вахт кьенят ая, вахт 

къизил я.
•	 Жуван алакьунрин гужлу 

терефриз рехъ це, абур артмиш ая.
•	 Жуван рикIиз яб це, адахъ 

инанмиш хьухь.
•	 Жуван сагъламвал хуьх: сагъ-

ламвал тахьайтIа, вавай я хизан 
хуьз, я Ватандиз къуллугъиз, я 
кIвалахда агалкьунар къазанмишиз 
жедач.

•	 Жуван серфе масадав вугумир.
•	 Жуван фикир лугьуз тади къа-

чумир: рахазвайбуруз яб це, фагьум 
ая, вахъ акьуллу фикир аватIа лагь.

•	 Жуван хиве авай жавабдарвал 
(хизандин, хуьруьн, шегьердин, 
Ватандин ва дуьньядин вилик) 
гьисс ая.

•	 Жуван чка, дережа, къимет 
чир хьухь, абур хкажиз алахъ.

•	 Жумарт хьухь: пул, девлет 
– гъилин чиркер я, абур атайвал 
хъфинни ийида; амукьдайди хъсан-
вални писвал я.

•	 Ийизвай кар садан хъиляйни 
ийимир, жуван хушунай ая.

•	 Илимдал машгъул хьухь, ада-
лай зурба девлет авач.

•	 Къастунал кIеви хьухь.
•	 Къуншидикай, хуьруькай, 

Ватандикай фикир ая: абуруз куь-
мекдай рекьер жагъура; жемятдин 
гьерекатра, мярекатра иштирак ая.

•	 Кьил вине кьуна къекъуьгъ.
•	 Кьилиз акъат тийидай метлеб-

суз фикирар, хиялар мийир: вахт 
гьавая ракъурмир.

•	 Лайихлу инсандин тарифар 
ая, лайихсузди русвагьиз тади 
къачумир.

•	 Масадалай аслу жемир, я чан-
да аман амаз буржни кьамир.

•	 Межлисда жуван чка чирна 
ацукь ва вахт чирна къарагъ.

•	 Намусдалди кIвалаха: халкьди 
ви алакьунриз дуьз къимет гуда.

•	 Нефс хуьх: руфун жувалай 

агъада ава, адаз такIанди са чукIул я.
•	 Низ хьайитIани рикIин сир 

ахъаймир.
•	 Пара чира, тIимил рахух.
•	 Сабур хуьх, амма чарасуз 

чкадал жуван лезги къилих къалура.
•	 Садавни жувакай ягьанатиз 

тамир.
•	 Садални пехил жемир, чешне 

къачу.
•	 Садрани садан виликни кьил 

агъузмир.
•	 Сивин ва гъилин михьивал 

хуьх.
•	 Темпелвал квадра: къе жедай 

кар пакадал вегьемир.
•	 ТIуьр фу квадармир.
•	 Фу гишиндаз це, къиметлу 

меслятар – гъавурда акьадайдаз.
•	 Халкьдин тереф хуьн патал 

садахъайни я регъуь, я кичIе жемир.
•	 Чарадан девлет кIан жемир, 

жуванди нубатсуз масадаз гумир.
•	 Четинвилериз итимвилелди 

дурум це: садазни шикаят ийимир, 
жуван гьал регьятардай рекьер 
жагъура.

•	 Югъ къаткана, йиф ксана акъ-
удмир; кIвалаха.

•	 КIелай ктабрикай, печатдиз 
акъатай хуьруьн-кIвалин, халкьдин, 
уьлкведин ва дуьньядин месэлайри-
кай макъалаяр, рецензияр кхьихь, 
газетриз ва журналриз, радиодиз, 
телевидениедиз ва интернетдиз 
ракъура: жув кьетIен фикир-фагьум 
авай, савадлу, халкьдихъ ва инса-
ниятдихъ рикI кузвай инсан тирди 
къалура. Милли ктабар, газетар ва 
журналар кIела.

•	 Гьар пакамахъ фад къарагъ, 
гъил-кIвач юзура, михьивилер ая. 
Хизандиз ва ракъиниз салам гана, 
тIебиатдикай лезет хкудна, «Зун чан 
сагъ, рикI михьи, акьуллу инсан я! 
Зун зи мурадрив агакьда!» – лагьа-
на, чинал хъвер алаз, чанда жягьт 
аваз, жуван кар-кеспидал машгъул 
хьухь; кьил хкажна, кIвалахдал, 
идарадиз ва я ниятнавай рекьиз 
алад.

И меслятар, гьуьрметлу ватан-
даш, мукьвал-мукьвал кIела, рикIел 
хуьх ва кьилиз акъуд. Яшайишда 
вахъ еке-еке агалкьунар жеда!

ЧИ МУХБИР

И йикъара Дагъустандин рай-
онра чи республикадин государ-
стводин филармонияди тухузвай 
культурадинни просветителви-
лин «За ислягьвал хкягъзава» 
акциядин сергьятра аваз серен-
жемар кьиле физва. Идахъ галаз 
алакъалу яз гьам школьникарни 
жегьилар ва гьам еке яшара 
авай инсанар патал чпе машгьур 
артистри ва Даггосфилармония-
дин коллективри иштиракзавай 
концертар тешкилзава. И акция 
РД-дин Гьукуматдин «Дагъу-
станда терроризмдин идеологи-
ядиз аксивалунин комплексдин 
программа» республикадин го-
спрограммадин сергьятра аваз 
РД-дин культурадин Министер-
стводи тереф хуьналди тухузва. 

ИкI, 30-мартдиз Ахцегьа 
халкьдин музыкадин «Макъам» 
ансамблдин, гьакI Даггосфилар-
мониядин машгьур солистар тир 
Диляра Надыровадин, Жаклина-
дин, Хадижат Жамалдиновадин, 
Пьер Айджодин ва масабурун 
иштираквал аваз гегьенш про-
граммадикай ибарат тир концерт 
кьиле фена. Инал кIватI хьан-
вайбурун вилик «Ахцегь район» 
МР-дин администрациядин ве-
кил Шимсидин Арухов экъечIна. 
– Малум тирвал, искустводи 
гьамиша мергьяматлувилин ва 
инсанпересвилин фикирар маш-
гьурзава, – лагьана ада. – Къе 
чна тухузвай акциядин мурадни 

музыкадин ва шииратдин кьа-
кьан чешнейрихъ элкъуьналди, 
жегьилрин дикъет алай аямдин 
хци месэлайрал, терроризмни 
экстремизм ва гуж гъалиб авун 
кьабул тавунал желбун я. 

Къейдин, им «Макъам» ан-
самблдин Ахцегьа кьиле фейи 
сольный сифте концерт я. Адан 
художественный руководитель 
Ахцегьрин музшколадин тер-
биячи Шамиль Шерифалиев 
я. Вич арадал гъайи йикъалай 
инихъ и ансамблди Дагъустан-
дин государстводин филармо-
нияди тешкилзавай вири мет-
леблу проектра иштиракзава. 
Коллективдик квай музыкантар 
халкьарин арадин ва вири Рос-
сиядин конкурсрин лауреатар 
тир Шамиль Шерифалиев (тар), 
Гуьлнара Гьайдарова (флейта, 

туьтек), Гьажи Саидов (гитара) 
ва Эльмар Шерифалиев (кахон, 
дойра, нагъара) я. Кьиле фейи 
концертдин программадик гьар 
жуьре жанрайрин нумраяр квай, 
инал и музыкантрин яратми-
шунрин цIийи терефарни малум 
хьана. Мярекатдин сифте паюна 
дагъустандин композиторрин 
музыкади ва халкьдин авазрин 
вариацийри ван авуна. Ансамбль 
патал обработкаяр ва аранжи-
ровкаяр адак квай музыкантри 
чпи туькIуьрзава. Лугьун лазим 
я хьи, ансамблдин ва артистрин 
гьар са экъечIун тамашачийри 
гурлу капар ягъуналди къарши-
ламишна. 

СПОРТ

КЬВЕД ЛАГЬАЙ ЧКА КЬУНА

И мукьвара Грозный ше-
гьерда пак Рамазандин варз 
эгечIуниз талукьарна жаван-
рин арада азаддиз кьурша-
хар кьунай регионрин аралух 
ачух кIвенкIвечивал кьиле 
фена. И акъажунра райондин 

спортдин школадин тербия-
чи Р.Гъаниевани иштиракна 
(тренер З.М.Гъаниев) ва ам 
2-чкадиз лайихлу хьана. Чна 
Робертаз, адан тренердиз и 
агалкьун рикIин сидкьидай 
мубаракзава.

ГЗАФ ТЕРЕФРИН БАЖАРАГЪ
ЖОНРИД АГЬМЕДОВАН – 90 ЙИС

ВАК УМУД 
КВА, БЕГХАН!

ЦIИЙИ ДУЬНЬЯ

СКФО-да 
СИФТЕ ЯЗ

ВАКЦИНАЦИЯ СПАСЕТ

СПОРТ

Саимат МУСАЕВА,
зегьметдин ветеран, РД-дин культурадин лайихлу работник, республикадин 
Р.Гьамзатован тIварунихъ галай НБ-дин отделдин кьилин библиотекарь

Гьар жуьре пешейрин ахьтин инсанар ава хьи, абуруз дидедиз хьайидалай инихъ чпин халкьдихъ 
галаз санал хьуналди, адахъ галаз хайи чилин кьел, адан камаллувал кужумунин кьисмет тайинар-
нава. Ихьтинбурун арада пешекар журналистарни ава. Абур чи дамах, къизилдин фонд я. Къе чаз 
абурукай сад рикIел хкиз кIанзава. Ингье ам – яратмишдай интеллигент, 1959-йисалай СССР-дин 
журналистрин Союздин член, машгьур алим ва общественно-политический деятель, тарихдин 
илимрин доктор ва ДГПУ-дин гьуьрметлу сифте профессор Жонрид Назирович Агьмедов (1932-2019).

Жонрид Назировичахъ 
неинки къелемдин ре-
кьяй вичин юлдашрин, 

гьакIни вири дагъустанвийрин 
патайни лайихлу кесерлувал авай. 
Чна – библиотекарри адан гьакъ-

индай мукьвал-мукьвал рикIел 
хкизва. Ам гьеле 1942-йисалай 
Республикадин А.С.Пушкинан 
тIварунихъ галай библиотекадин 
активный кIелдайбурукай сад 
тир. Ж.Агьмедова библиотекади 
кьиле тухузвай массовый вири 
серенжемра иштиракзавай, ахпа 
лагьайтIа абурукай периодиче-
ский печатдин чинра кхьизвай. 
Адан куьмекдалди библиотека-
ди «Дербент-наме» шегьердин 
гьакъиндай надир ктаб къачуна. 
Жонрид Назирович гьакъикъи 
дагъустанви тир ва журналист-
дин дегиш жезвай кьисметди 
гьиниз гадарнатIани, ам гьамиша 
гьа дагъустанви яз амукьна. Ада 
вичин гъвечIи ватан тир Ахцегьал 
дамахзавай. Ж.Агьмедован ахтар-
мишунар «ЦIийи «Ахты-наме»» 
(1972) ва «Алай аямдин «Ахты-
наме»» (2002) ктабра ачухарнава. 
Абур гегьенш общественностди 
хъсандиз кьабулна.

Зун мукьвал-мукьвал адахъ 
галаз кIвалахдин рекьяй алакъ-
ада авай. Ам гьамиша дикъетлу 
суьгьбетчи, гьарайдиз гьай лу-
гьудай дуст тир. Чна а кар гьисс-
завай хьи, Жонрид Назировичан 
къуьнерихъ вичи адан ахлакьдин 
сенгер арадал гъанвай уьмуьрдин 

еке тежриба гала. Ада вич жегьил 
йисара вичин буба Назир Агъабе-
гович Агьмедоваз ухшамиш жез 
чалишмиш хьайидакай итижлу-
даказ суьгьбетдай. Ада вичин уь-
муьр просвещенидихъ, илимдин 
кIвалахдихъ, дидед чIалай тарсар 
гунихъ галаз алакъалу авуна. Адак 
вири крари къалабулух кутазвай: 
образованидин къурулушди, ин-
санвилин алакъайри, халкьарин 
кьисметри, чилел ислягьвили, 
дагъвийрин адетри ва къайдайри, 
республикада дидед чIалар хуь-
нин месэлайри.

Жонрид Назировича вич му-
аллим ва тербия гузвай кас (вос-
питатель) яз гьисабзавай. Ада 
агалкьзавай несилриз лайихлу 
образование гун, ам гзаф милле-
трикай ибарат тир Дагъустандин 
халкьарин чешнейрал ахлакьдин, 
марифатдин руьгьдаллаз тербия-
ламишун вичин кьилин везифа яз 
гьисабзавай. Ада а кар къейдзавай 
хьи, уьлкведин гележег илим ва 
техника вилик финилай аслу я. И 
карди лагьайтIа, гьар жуьре хиле-
ра савадлу пешекарар гьазурунин 
рекьяй хиве тайин тир везифаяр 
твазва. Вичин суьгьбетра Жонрид 
Назировича къейдзавай хьи, Дагъ-
устандин кьисмет гьеле фадлай ва 
мягькемдаказ Россиядихъ галаз 
алакъалу я. Гьам россиявияр ва 
гьамни дагъвияр патал и дуствал 
ва садвал хуьн намусдин буржи я. 
1999-йисан августдиз ада кхьей-
вал, гьа виликан вахтара хьиз, 
Дагъустандихъ вичин хиве гьа-
тай вири имтигьанрай экъечIдай 
къуват ава, гьикI лагьайтIа, ина 
камаллу агъсакъалар ва жуьрэтлу, 
жегьил ва агьил яшарин итимар, 
агъайни дишегьлияр-ватанпере-
сар ва фад чIехи яшдиз акъатнавай 
аялар яшамиш жезва. 

Чпин къуватриз килигай абуру 
хайи чил патал жуьрэтлувал ва 
игитвал къалурна. Залан имти-
гьанри чун анжах къуватлу ва 
тупламиш авуна. Идан гьакъин-
дай чи жуьрэтлу жегьилри къун-
шидаллай уьлкведа Россиядин 
Яракьлу къуватри кьиле тухузвай 
махсус ва аскервилин операцияда 
иштиракуни шагьидвалзава. Жур-
налистди и жигьетдай лагьанвай 

и гафарихъ акьалтIай важиблувал 
ава. ХХ асирдин 90-йисарин эвел-
ра хейлин авторри чпин гьисабдай 
ктабар чапзавай, ахпа адан вири 
тираж вахчузвай. Ихьтин дуь-
шуьшра библиотека цIийи ктабар 
авачиз амукьнавай. И кар чир 
хьайи Жонрид Назирович «Дагъу-
стандин правда» газетдин чинрай 
кхьизвай вирибурухъ «Дагъустан 
Республикадин Милли библиоте-
кадиз гьич тахьайтIа са ктаб пиш-
кеш яз це» эвер гун гваз экъечIна. 
Отделдин фонд Дагъустандин 
халкьарин руьгьдин девлет я эхир. 
Эвер гунин ван хьана ва адан 
тереф неинки чкадин шаирри, 
зарийри, гьакI чи чIехи Ватан-
дин гьар жуьре пипIера яшамиш 
жезвай хейлин ватанэгьлийрини 
хвена. Ватандиз хтай вахтунда 
абуру библиотекадиз чпин кта-
бар пишкеш яз гузвай. Гьа икI, 
отделдин фонд авторрин патай 
пишкешнавай ктабралди ахцIун 
хъийиз эгечIна.     

Жонрид Агьмедов Ахцегь рай-
ондин Ахцегьрин хуьре педагог ва 
зари Назир Агьмедован хизанда 
1932-йисан 5-апрелдиз дидедиз 
хьана. Ада тафаватлудаказ юкь-
ван школа ва М.В.Ломоносован 
тIварунихъ галай МГУ-дин жур-
налистикадин факультет куьтягь-
на. Журналистикадикай, лугьу-
дайвал, адан хобби хьана. Вичин 
кIвалах ада кар алакьунивди, ло-
гика аваз кьилиз акъудзавай. Ла-
гьанвай гаф Жонрид Агьмедован 
алат тир. Ам Дагъустанда сифте 
яз чапдай акъатай «Дагъустандин 
периодический печать» (1963) 
монографиядин автор я. Адакай 
журналистикадин факультетдин 
студентар патал столдал эциг-
дай ктаб хьанва. Журналистдин 
къелемдикай 200 далай артух 
илимдин кIвалахар хкатнава, гьа 
жергедай яз кIелдайбурун гегьенш 
кругдиз машгьур ктабар: «Дагъу-
стан, 1970-йисан 14-май» (2 из-
данида), «Кеферпатан Кавказдин 
милли печать», «Инанмишвал, 
умудлувал, муьгьуьббат», «Кьве 
стхадин гьакъиндай повесть», 
«Прессадин игитвал», «Экуь гъед 
Мирза Али Аль-Ахты», ««Дагъ-

устандин правда» – Дагъустан-
дин журналистикадин флагман», 
«Дагъустандин прессадин 100 
йис». Ам гьакI «Къадим алем-
дин культура», «ЦIийи ва лап 
цIийи вахтунин культура» ктабра 
туькIуьрайди я. Абура Дагъу-
стандин халкьари культурадин 
хиле къазанмишнавай нетижаяр 
гьатнава. И культуради дуьньядин 
вири культура безетмишзава.

Жонрид Назировича 20 йисуз 
ДГПУ-дин культурологиядин ка-
федрадин заведишвиле кIвалахна. 
КIвалахзавай йисара адалай кта-
бар кхьиз, гьакIни «Дуьньядин 
ва Ватандин культурадин тарих», 
«Культурология», «Дагъустан-
дин халкьарин культура ва аде-
тар» курсарай лекциярни кIелиз 
алакьна. Гьа са вахтунда алимди 
студентар материал чирунин 
кIвалахдиз желбзавай. 2006-йисуз 
чешнелу алим Даггоспедунивер-
ситетда виридалайни хъсан пре-
подаватель яз гьисабнавай. Вичин 
уьмуьрдин эхиримжи йисаралди 
Ж.Агьмедова газетрин, журнал-
рин ва чапханайрин редакций-
рихъ галаз алакъа хуьзвай. Адан 
къамат чи рикIера гьамишалугъ 
яз амукьда. 

Гатфарин и йикъара адан 90 
йис тамам жедай. И йикъаз талукь 
яз Р.Гьамзатован тIварунихъ галай 
РД-дин НБ-дин край чирдай ва 
милли литературадин отделда 
«Гегьенш диапазондин инсан» 
тIвар алай выставка яратмишна-
ва. Идан мурадни Дагъустандин 
илимдин лайихлу деятель, Росси-
ядин образованидин гьуьрметлу 
работник, Россиядин Федерация-
дин журналистрин Союздин пре-
миядин 3 дипломдин сагьиб, Ах-
цегьрин хуьруьн Гьуьрметлу агьа-
ли, Гь.Гьажибегован тIварунихъ 
галай премиядин лауреат Жонрид 
Назирович Агьмедован руьгьдиз 
икрамун я. 

Выставкада алимдин ктабар, 
монографияр, илимдин макъа-
лаяр, газетар ва шикилар эциг-
нава. Саки абурал вирибурал 
автограф ала «Пара кIани библи-
отекадиз пишкеш яз. Жонрид». 
Абур журналистикадин тарихдиз, 
Дагъустандин культурадиз, адан 
адетриз, къайдайриз ва ада цуьк 
акъудуниз къуллугъай инсанриз 
талукь я. «Дагъустандин халкьа-
рин культура» (2011-йис) ктабди 
вичел кьетIен фикир желбзава. 
Ада РД-дин Президентдин грант 
къачуна. Эхиримжи пай Жонрид 
Назировичан уьмуьрдин ва зегь-
метдин гьакъиндай литературадиз 
бахшнава. Адахъ лагьайтIа, гзаф 
кьадар гьар жуьре тIварар авай. 
Выставка чпи Дагъустандин хал-
кьарин тарихдин, культурадин ва 
искусстводин месэлайриз итиж 
ийизвай кIелзавайбурун гегьенш 
круг патал тайинарнава.    

Недавно было объявлено, 
что в нашей республике 
по причине снижения 

заболеваемости коронавирусом 
будут сняты некоторые ограниче-
ния. Однако это не означает, что 
теперь нам можно будет прене-

брегать предписанными мерами 
предосторожности: использовать 
медицинские маски, антисептики, 
соблюдать личную гигиену и со-
циальную дистанцию. Запомните: 
никто не защитит человека лучше 
него самого!

Сегодня так называемые анти-
ваксеры продолжают утверждать, 
что роль вакцины в борьбе с ко-

ронавирусом не так велика, как 
об этом говорят специалисты в 
этой области. Однако на деле всё 
выглядит с точностью до наобо-
рот: лишь антиковидная прививка 
способна максимально защи-
тить организм человека, а также 
предотвратить тяжёлое течение 
болезни. И это подтверждено 
практикой.

В целях массовой вакцинации 
на территории нашей республики 
открыто большое количество 
прививочных пунктов, для по-
сещения которых гражданину 
необходимо иметь при себе следу-
ющие документы: паспорт, полис 
ОМC и СНИЛС. Записаться на 
эту процедуру можно также через 
портал Госуслуг.

После процедуры каждому 
жителю выдаётся сертификат, 
подтверждающий факт получения 
прививки. И ещё: для выработ-
ки устойчивого иммунитета к 
инфекции необходимо немного 
времени, а именно 3–4 недели 
после вакцинации.

Республикадин парламент 
къведай сессиядал Ка-
спийск шегьердиз «Зегь-

метдин баркаллувилин шегьер» 
лагьай гьуьрметдин тIвар гу-
нин гьакъиндай Россиядин 
Президент Владимир Путиназ 
тавакъу авунин месэладиз ки-
лигда. Идан гьакъиндай РД-дин 
Халкьдин Собранидин сайтди 
хабар гузва. И тIвар Ватандин 
ЧIехи дяведа гъалибвал къазан-
мишуник шегьерэгьлийри кутур 

чIехи паюнай гузва: ара атIунар 
авачиз аскервилин ва граж-
данвилин суьрсет гьасилун, 
массовый жуьредин зегьметдин 
игитвал ва гьакъисагъвал къа-
лурун. Ихьтин шегьерра абурун 
герб, уьлкведин Кьилин талукь 
тир Указдин текст алай стела 
эцигзава, гьакIни гзаф инсанри 
иштиракзавай серенжемра ва 
1-майдиз, 9-майдиз ва шегьер-
дин Йикъаз талукь яз суварин 
салютар язава. 

Идалай вилик РФ-дин Пре-
зидентдин буйругъдалди Рос-
сиядин 44 шегьердиз ихьтин 
гьуьрметдин тIвар ганай. Эгер 
и тIварцIиз Каспийск лайихлу 
хьайитIа, ам СКФО-да зегь-
метдин баркаллувилин сифте 
шегьер жеда. РикIел хкин, Дагъ-
устандин Кьил Сергей Меликов 
21-мартдиз Каспийскда рабочий 
мугьманвиле хьана ва ада ше-
гьер 2023-2028-йисарин девир-
да вилик тухунин комплексный 
программа яратмишун тапшур-
мишна.

И мукьва,  мартдин вац-
ра, Хасавюрт шегьерда итим-
рин арада азаддиз кьуршахар 
кьунай СКФО-дин чемпионат 
кьиле фена. Ана чи баркаллу 
ватанэгьли, цIи Дагъустан Ре-
спубликадин чемпионвилин 
дережа къачур зурба пагьли-
ван Бегхан Мисрихановани 
иштиракна. 79 килограммдив 
къведалди заланвилин кате-
гориядин пагьливанрин арада 
гъвечIи финалдин бягьсина 
РСО-Аланиядин гужлу пагь-
ливан Кахеберсон Хубежтыдин 
винел гъалибвал къачур Бегхан 
нетижада буьруьнждин медал-
диз (3-чка) лайихлу хьана. Алай 
вахтунда Бегхан Мисриханов 
Россиядин чемпионатдиз гьа-
зур жезва. Агалкьунар хьурай! 
Къуй чи пагьливан дуьнья-
дин чемпионвилин дережадив 
агакьрай. Амин! 

ЗДОРОВЬЕЗАПРЕЩЕН ВВОЗ 
РАСТЕНИЕВОДЧЕСКОЙ ПРОДУКЦИИ 

Кавказское межрегиональ-
ное управление Россель-
хознадзора в феврале 2022 

года проконтролировало ввоз бо-
лее  20960,4 тонн свежих овощей 
и фруктов. Так госинспекторами 
Кавказского межрегионального 
управления Россельхознадзора не 
допущено к ввозу на территорию 
Российской Федерации 12 товар-
ных партий из  Азербайджана и 
Ирана растениеводческой продук-
ции, зараженной карантинными 
вредными объектами.

В числе запретной продукции 
оказались 4 товарных партий под-
карантинной продукции: томаты 
свежие в количестве – 60,9 тонн 
из Азербайджана, 4 партии салата 
свежего в количестве – 45,7 тонн, 
3 партии капусты пекинской – 
50,6 тонн и 1 партии петрушки 
свежей – 19,0 тонн из Ирана. 
Общий объем продукции, не по-
павшей на российский рынок, 
составил более 176,3 тонн.

Зараженная растениеводче-

ская продукция была обнаружена 
на  складе временного хранения 
ЮТТ СВХ «ВИАДУК»». Про-
дукция следовала из Азербайд-
жанской Республики и Исламской 
Республики Иран в Российскую 
Федерацию. Основанием для 
задержания стало заключение 
Дагестанского филиала ФГБУ 
"ВНИИКР", который подтвердил 
факт выявления карантинного 
вредного объекта - южноаме-
риканской томатной моли (Tuta 
absoluta Povolny) и западного 
(калифорнийского) цветочного 
трипа  (Frankliniella occidentalis 
Perg.).

За нарушение ФЗ №206 "О 
карантине растений" владельцы 
грузов привлечены к админи-
стративной ответственности по 
ст.  10.2 КоАП РФ «Нарушение 
правил ввоза и вывоза подкаран-
тинной продукции». В отношении 
растениеводческой продукции 
принято решение о возврате гру-
зов в страны экспортеры.

Марина МУРСАЛОВА, начальник отдела Кавказского 
межрегионального управления Россельхознадзора

ЛИТЕРАТУРАДИН ЧИН
            ХЕСЕТ

Са нагьакьан хесет хьун
Пара алчах кар я хьи,
ЧIуру ният рикIе хьун
Инсандиз са пар я хьи.

Квахьда адан ягь, намус,
Дуьз рекьяйни акъатна.
Инсанвал амукьдач кIус,
Халкьдин виляй аватна.

ЧIуру ният рикIеваз

Масадалай фитIне авун,
Шекердин мез сивевай
Ваз гьихьтин инсан лугьун?

На дуьз лагьай гафарни
Элкъуьрда гьа кIанивал,
Арада затI авачиз
Хада гьуьрмет, ширинвал.

Авайбур хесет нагьакь
Чи арайра туш тIимил.
Гьинай гъида вуна гьакь
Авачирла таразил.

Къазалийрин ГЬАСАН

       КЪЕЛЕМ

Багъ кутуна зегьмет къачун,
Къелем цана кIватIиз бегьер,

Зи зегьметдиз къадсуз къачур,
Килигзава лап пис тегьер.

Гьекь алахьиз пелелай
Гелкъвена, гьасилна.
Къелемдиз аскIан метIелай

Килигзава пехъ датIана.

Агалкьна къелем бегьем,
Цуьк акъуддай вахтуна,
Шумал буйдин хана къелем,
Перишандиз зи рикI туна.

Перишан яз къе шумуд йис
Эхиз тежез ганвай зарал
Къелемди цукь акъудиз
ЧIугвазва за къелемдин тIал.

ПУД ПУТ КЪИЗИЛ

Керим хьанвай акIа вердиш,
Йикъа пудра хъваз са-са виш,
Памадур ийиз дадмиш,
Гилигдиз ухшар хьанвай тIиш.

Ички тIимил хьайла, гьелбет,
Дустарихъ галаз кьуна гьуьжет,
Валлагь, дустар, тушиз тIимил
КIвале ава пуд пут къизил.

Ван хьайила, дустар санал

Фен(а) галайвал Кериман кIвал,
Керима папаз кIелна тинкьил,
Эцигна чилел таразил.

Я паб, вун таразилдал къваз,
Зи дустариз акваз-акваз,
Ингье, дустар, пуд пут къизил,
Зи папан тIвар язва Къизил.

Бушлу хьайла дустар гьерекь,
Юрфариз лап аватна гьекь,
Мад са вишер хъвана гьерекь,
Керимакай хьана «кимин лекь».

Хуьруьгви ЖАМИЛ

          ХИЯЛАР

Дагъви я зун, тIвар я Жамил,
Шадвилерал ала зи вил.
Агакьзавач амма зи гъил,
ЯтIани за агъуздач кьил.

Кьисмет хьанва заз залан мес,
РикI цIразва, сакIан тежез.
ЯтIан рикIе ава гьевеc,

Асивализ элкъвезвач мез.

Шиирдикай хьанва юлдаш,
Курвилер зи жезва кармаш,
ЖезвачтIани кIвачер муьтIуьгъ,
ТIимил жезвач рикIин ишигъ.

ХьайитIани артух яшар,
КIубан руьгьда жеда гатфар.
Чи гьар са югъ хьурай экуь,
Ислягь хьурай дуьнья вири!

Людмила МУСТАФАЕВА

       АХЦАГЬАР

Салам алейкум, зи дустар,
Квез лугьудай ава гафар,
Ша рахан чун Ахцагьрикай,
Адан сирлу хуьрерикай.

Гьар са хуьруьхъ – кьилди къилих,
Гьар мягьледа – булах кьилихъ,
Кьуд пад кьакьан къацу дагълар,
Берекатлу чIехи багълар.

Зегьметкеш я инсанар ви,
КIвалахдикай туш инжикли.
КIулал кьуна цурун кварар,
Гуьрчег я ви зирек рушар.

Сагърай лугьун ви рухвайриз,
Диде-вахарин архайриз.
Ахцагьрин тIвар хкаж куьне,
Кьаз жедайвал квелай чешне.

Хуьруьн юкьвай физавай вацI,
Кис тавуна, куш-кушзава,

Патай атай мугьманризни
Ахцагь вацI, вун лап хушзава.

ВацIун кьилихъ мискIин чIехи,
Ви мугьманар язва къени.
Аллагь рикIел алай ксар,
ГьакI кьуьзуь ва гьакI жегьилар.

Ахцагь къала, жедач квез ван 
татана,
Адакайни кхьизва лап датIана.
Вун шагьид я кьилел атай 
крарин,
Гьар са къван са ктаб я ви цла-
рин.

Чан Ахцагьар, бул хьурай квез 
шад крар,
Чи кьегьалри хкажрай ви ми-
хьи тIвар
Ислягьвал хьуй, михьи цав 
хьуй кьилерал!
Аллагьдин тIвар алаз хьуй куь 
мецерал.

Севинжи МУРТУЗАЛИЕВА

       ШЕХЬМИР, ДИДЕ
Са дидединни вилерал нагъв 
тахьурай,
РикIел хер, кьилел чIулав шал 
тахьурай,
Чилерал дяведин цIай, гум 
тахьурай,
Кьилел михьи, экуь цавни рагъ 
хьурай.

Шехьмир, диде, килиг рехи 
дагълариз,
Акунан квез дагълар шехьиз, 
инсан хьиз?
Акъвазнавай кьил куьсарна 
пашмандиз,
Кас амачиз, етим хьанвай аял хьиз?

Шегьре рехъ хьиз ишлемишай 
виликдай,
Жизви гелен лишан ама жигъ-
ирдин.
Шир-шир ийиз яд авахьиз 
кIамарай,
На лугьуди, накъвар я ам дагъ-
ларин.

Шехьмир, диде, яс чIугвазва 

дагълари,
Харабайриз элкъвенвай хуьрерин.
Яс чIугвазва накьвар, къванар, 
чIурари,
Дуьадихъ вил галаз амай сурарин.

Кас авачиз сиягь туна ватанар,
Къариб чилерал кутуна маканар.
РикIяй акъудна жув хайи мулкар,
Аялриз чизамач бубад хуьруьн 
тIвар.

Шехьмир, диде, вилик фенва гил 
девир,
Ватан хьана, чIал хьайитIан 
дегишмир,
Къарибда кьван чIугуртIа зегьмет 
эгер,
Шегьердилайни хъсан жеда чи 
хуьрер.

Шехьмир, диде, шехьмир дагълар, 
шехьмир куьн.
Фейи вахтар кьулухъ хтун туш 
мумкин,
РикIел хквез Ватандал хьай 
девирар,
Гьйифар къвез, вилери хуьдач 
накъвар.

РИКIЕ ШЕЙТIАН 
АВАЙ ИНСАНАР

Уьрдегрин кIуф хьиз, туькIуьриз 
пIузарар,
Дишегьлияр хьанва михьиз 
ахмакьар.
Аллагьди гай ухшар тежез бе-
генмиш,
Вичин чинин кIалуб ийизва 
дегиш.

Гил инанриз чир хьанва ихьтин 
чIалар:
«Сад-садазни са куьнални бурж-
лу туш».
Де лагь кван квез ни чирнава и 
гафар,
Вагьши хьана, дуьнья ийиз 
алдатмиш.

Гьина ава гьахъвал? – квевай 
кьан хабар,
Эй, рикIе шейтIанар авай инсанар?
Хатур, гьуьрмет хуьн тийиз 
сада-садан,
Чанарилай девлет хьанва пара 
кIан.

Ичер юкьва хьайитIа эгер ктIай 
ич,

Амайбурни китIир ийида, вич хьиз.
Чирна дуьнья гьикI хьанватIа 
яратмиш,
Гьарда вичин жавабдарвал ая 
гьисс.

Атанва чун и фана тир дуьнья-
диз,
Виридазни физ кIанзава женнет-
диз.
Вуж себеб яз атанва чун хабар-
суз?
Вуж паталди яшамиш жезва, ваз 
чиз?

Бес ибуруз тушни чун садни 
буржлу,
Диде-буба, стхадиз, баладиз, 
вахаз.
КичIе хьухь гьа, квез абур тухуз 
гару,
Таракай чара хьанвай, пеш хьиз 
кьуру.

Эй, рикIе шейтIанар авай инса-
нар,
Авладрикай кIусни жез тахьуй 
бизар.
Гьикьван гегьенш тухвайтIани 
дуьньяяр,
Вуч ийида сурун лакьан хьайила 
дар.

 КЬУЬЛ АЯ

Деминавай назлу яр,
Ша, захъ галаз кьуьл ая.
Сад хьунал чи кьисметар,
Вун шад ятIа, кьуьл ая.

Дидени-буба рази я,
Мукьвабуруз хвеши я.
Эгер вунни шад ятIа,
Ша, захъ галаз кьуьл ая.

Вун зи вилерин экв я,
Экуьнин зуьгьре гъед я.
Зи рикI алай чубарук,
Ша, захъ галаз кьуьл ая.

Хатур хамир на зи, яр,
Кьада вун за гъилерал.
Маса гуз тахьуй, зи яр,
Арадавай суьгьбетар.

Зи таярин, туьшерин,
Арада зун агъузмир.
Къадир хьухь кIанивилин,
Муьгьуьббат ужуз кьамир.

Зун ашукь я ви буйдал,
Акунрални абурдал.
Кутугнава сад-садаз,
Ша, фин кьведни майдандал.

Квадар мийир ихтибар,
Са арадлай кIани яр.
Вафалу жен ша чун чаз,
Ша, кьуьл ая захъ галаз.

Ша, кьуьл ийин, кьуьл ийин,
Аста-аста кьуьл ийин.
Ша, кьуьл ийин, кьуьл ийин,
Чи рикIер секин ийин.

     ТЕК ТУНА ЯР

Зи уьмуьрдин дигай вахтар,
Вун рикIеваз фена, зи яр.
Сад тахьайла чи кьисметар,
РикIер пара тIар хьана, яр.

Йиферизни текъвез ахвар,
КIелзава на кхьей чарар.
Куьз авуна икI тапарар,
Уьмуьрлух зун тек авур, яр?

Яргъарилай гуз къараяр,
Вунни зун хьиз куз аман яр?
Я лугьуз Аллагьдин патай,
Вуна зун куьз тек туна, яр?

Гил лугьун за гьихьтин чIалар?
Лугьуз кIандач ваз пис гафар.
КIвале вахъ аватIан ви яр,
РикIе гьамиша зун хьурай.

Хьайи кардиз гил вуч ийин?
Вах хьанва бицIи балаяр.
Маса яр кьун я заз четин,
И кардикай яни хабар?

Муьгьуьббатдин сирер гваз,
Гьикьван фейитIани яргъаз.
КIанда вахъ галаз санал заз,
Женнетда хьун чун кIани яр.

    ДЯВЕ КIАНДАЧ
Инсан дуьньядиз къвезва са 
сеферда,
Бязибур куз, бязибуру кеферда.
Сиясатди халкь сад-садал эл-
къуьрда,
Пачагьлухар кIани патахъ гекъ-
уьрда.

Чил паталди куьз ийизва дявеяр?
Чил пай ийир низ ава, лагь, 
ихтияр?
Гьикьван халкьдин экъичайтIан 
ивияр,
Кьве юкI чил тушни гьалтайди 
эхирдай.

Гьим мусурман я, чидач гьим 
хашпара,
Жегьил жаванар рекьиз гуьллед 
хура.
Свас жеда етимар галай хиндеда,
Диде чIар чухваз, кIук гатаз 
ишеда.

Дегь замандилай ава чилин дяве,
Пачагьар дегиш хьана шумуд 
жерге.
Чил амукьда инсанар я рекьирди,
Чил тухудач, вад юкI агъ я 

тухурди.

Къуншияр я азербайжанар 
эрменар,
Аялар уртахбур авай хизанар.
Гьар пачагьди вичинбур тваз 
къанунар,
Уьмуьр куьруь я, ийимир рикIер 
тIар.

Акурбуруз акуна дявед цIаяр,
Гьич садазни такурай ам ахварай.
Сиясат я кьил акъудаз тежер кар,
Сиясатди чIурда дуьньядин 
гьалар.

Бубайрин мисал хкиз кIанда 
рикIел,
Жуван къунши куз хьайитIа эгер,
Жувни гумади куда лугьуда эхир,
Мягьле амукьда эхцигиз тежез 
кьил.

Дяве кIандач! Дуьньяда гьуьрмет 
кIанда!
Дяве кIандач! Дуьнья ислягь 
хьуй!
Дяве мийир! Инсан гуьнуь къара 
жеда.
Дяве мийир! Дуьнья саламат 
хьуй!


